
BAKUL berisi sayur-sayuran dan buah-buahan disorok di bangunan 
pencawang elektrik Tenaga Nasional Berhad (TNB). · 

J adikan dokumen a tau 
kad dikeluarkan Agensi 
Pelarian Pertubuhan 

Bangsa-bangsa Bersatu 
(UNHCR) sebagai 'lesen be­
sar' untuk menjalankan ke­
giatan menjaja sayur secara 
haram sekitar ibu kota. 

Itu antara modus operan­
di rata-rata warga asing ke­
tika ditahan anggota Jabatan 
Penguatkuasaan, Dewan 
Bandaraya Kuala Lumpur 
(DBKL) hasil operasi sekitar 
Pasar Harian Selayang, Jalan 
Selayang Baru di sini, kel­
marin. 

Sejak awal bulan ini, bi­
langan warga asing yang 
mempamerkan dokumen 
UNHCR ketika diambil tin­
dakan pihak DBKL didapati 
semakin bertambah. 

Tindakan itu turut me­
nimbulkan keraguan sama 
ada dokumen UNHCR dimi­
liki kebanyakan warga asing 
terbabit adalah palsu atau 
dibeli daJ:ipada sindiket ter­
tentu. 

Terbaharu, menurut juru­
cakap DBKL berkata, empat 
penjaja sayur warga Myan-

mar dikenakan tindakan sita 
dan pindah barangan oleh · 
penguat kuasa DBKL di Pa­
sar Harian Selayang di sini. 
Menurutl).ya, ketika tinda­
kan diambil, ada antara pen- · 
jaja haram terbabit bertin­
dak menyorokkan bekas 
atau bakul berisi sayur-sa­
yuran dan buah-buahan di­
jual di dalam longkang, be­
lakang rumah kedai serta di 
bangunan pencawang elek­
trik Tenaga Nasional Berhad 
(TNB) berhampiran. 

"Bagaimanapun taktik 
yang biasa digunakan pen­
jaja haram itu berjaya dihidu 
penguatkuasa DBKL. Semua 
barangan jualan mereka di­
sita mengikut Undang-un­
dang Kecil Pelesenan Penjaja 
(Wilayah Persekutuan Kuala 
Lumpur) 2016 kerana men­
jaja tanpa kebenaran. 

"Walaupun tindakan di­
ambil hampir setiap minggu 
namun penjaja haram warga 
asing· terutama dari Myan­
mar ini tetap berdegil dan 
akan mener.usk:an kegiatan 
sama berulang kali," kata­
nya. 

Menurutnya, lokasi itu 
yang didiami komuniti dari 
negara sama menyebabkan 
kegiatan haram berkenaan 
sukar dibenteras sepenuh­
nya. 

ANGGOTA DUKL merampas bakul berisi sayur-sayuran milik penjaja haram. 

'Lesen besar' 
raih 
Wargu asing guna kad UNHCR untuk 
berniaga sayur, · buah di seldtar ibu kota 

PENJAJA haram yang ditahan menunjukkan kad UNHCR. 

"Buat masa ini semua sa- DBKL, Jalan Lombong, Ta­
yur-sayuran dan buah-bua- man Miharja Cheras untuk 
han y~mg dirampas akan di- tindakan lanjut;' katanya. 
hantar ke Setor Sitaan Dalam operasi sama 

minggu lalu, sejumlah 14 
tindakan penguatkuasaan 
dilaksanakan DBKL di pre­
mis perniagaan dijalankan 
warga asing sekitar kawasan 
Gombak dan Setapak di si­
ni. 

Sementara itu, tindakan 
sama turut dilakukan Majlis 
Perbandaran Selayang 
(MPS) apabila menggempur 
penjaja warga asing yang di­
dapati masih berdegil me­
neruskan perniagaan sekitar 
Jalan Besar Selayang Baru di 
sini. 

Menerusi operasi dijalan­
kan · anggota Jabatan Pe­
nguatkuasa dan Keselama­
tan MPS, sebanyak 45 bakul 
pelbagai jenis sayur-sayuran 

Walaupun tindakan. 
diambil hampir setiap 
minggu, namun penjaja 
haram warga asing 
terutama dari Myanmar 
ini tetap berdegil dan 
akan meneruskan 
kegiatan soma 
berulang kali" 

}urucakap DBKL 

dan empat bakul kelapa mi­
lik penjaja warga asing itu 
dirampas. 

Turut dirampas beberapa 
peralatan seperti meja, alat 
penimbang dan payung mi­
lik penjaja warga asing ter­
babit. 

Semua penjaja warga 
asing dikenakan tindakan 
kerana didapati menjalan­
kan perniagaan di kawasan 
petak parkir sehingga me­
nimbulkan isu kacau gang­
gu, kebersihan dan juga ke­
sesakan di kawasan berke­
naan. 

